Scientific Bulletin of Namangan State University
Volume 2

Issue 3

Article 39

3-10-2020

DISTRIBUTION AND POPULATION DENSITY OF TERRESTRIAL
MOLLUSKS IN THE DESERT REGION OF THE FERGHANA VALLEY
.
Mehmonjon Egamberdiev
Namangan State University

Follow this and additional works at: https://uzjournals.edu.uz/namdu
Part of the Education Commons

Recommended Citation
Egamberdiev, Mehmonjon (2020) "DISTRIBUTION AND POPULATION DENSITY OF TERRESTRIAL
MOLLUSKS IN THE DESERT REGION OF THE FERGHANA VALLEY .," Scientific Bulletin of Namangan State
University: Vol. 2: Iss. 3, Article 39.
Available at: https://uzjournals.edu.uz/namdu/vol2/iss3/39

This Article is brought to you for free and open access by 2030 Uzbekistan Research Online. It has been accepted
for inclusion in Scientific Bulletin of Namangan State University by an authorized editor of 2030 Uzbekistan
Research Online.

DISTRIBUTION AND POPULATION DENSITY OF TERRESTRIAL MOLLUSKS IN THE
DESERT REGION OF THE FERGHANA VALLEY .
Cover Page Footnote
???????

Erratum
???????

This article is available in Scientific Bulletin of Namangan State University: https://uzjournals.edu.uz/namdu/vol2/
iss3/39

НамДУ илмий ахборотномаси - Научный вестник НамГУ 2020 йил 3-сон

205

НамДУ илмий ахборотномаси - Научный вестник НамГУ 2020 йил 3-сон

ФАРҒОНА ВОДИЙСИ ЧЎЛ МИНТАҚАСИ ҚУРУҚЛИК МОЛЛЮСКАЛАРИНИНГ
ТАРҚАЛИШИ ВА ПОПУЛЯЦИЯДАГИ ЗИЧЛИГИ
Эгамбердиев Мехмонжон Худойбердиевич
Наманган давлат университети
Биотехнология кафедраси катта ўқитувчиси
Аннотация: ушбу мақолада Фарғона водийси чўл минтақаси яйловларда у ёки бу
даражада гельминт касалликларни тарқатишда иштирок этадиган қуруқлик
моллюскаларининг 11 тури тарқалган бўлиб, уларнинг популяциядаги зичлик даражаси
турлича бўлиб, популяциядаги зичлик даражаси юқори, ўртача ва паст бўлган қуруқлик
моллюскалар турлари бўйича маълумотлар берилган.
Калит сўзлар: оралиқ хўжайин, қуруқлик моллюскалари, Фарғона водийси, чўл
тизими,популяция зичлиги, биотоп
РАСПРЕДЕЛЕНИЕ И ПЛОТНОСТЬ ПОПУЛЯЦИИ НАЗЕМНЫХ МОЛЛЮСКОВ В
ПУСТЫННЫЙ РЕГИОНОВ ФЕРГАНСКОЙ ДОЛИНЫ.
Эгамбердиев Мехмонжон Худойбердиевич
Наманганский государственный университет
Старший преподаватель кафедры Биотехнологии
Аннотация: В данной статье представлены 11 видов наземных моллюсков,
участвующих в распространении гельминтозов в той или иной степени в пустынной
регионом Ферганской долины, с различной степенью плотности в их популяциях, а также
приведены данные о типах наземных моллюсков с высоким, средним и низким уровнями
плотности в популяции.
Ключевые слова: промежуточный хозяин, наземных моллюски, Ферганская долина,
пустынная зона, плотность населения, биотоп
DISTRIBUTION AND POPULATION DENSITY OF TERRESTRIAL MOLLUSKS IN
THE DESERT REGION OF THE FERGHANA VALLEY .
Namangan State University
Mehmonjon.Kh.Egamberdiev
Senior Lecturer, Department of Biotechnology
Abstract: this article presents 11 species of terrestrial mollusks that are involved in the spread
of helminthiasis to varying degrees in the desert region of the Ferghana valley, with different densities
in their populations, as well as data on types of terrestrial mollusks with high, medium and low
densities in the population.
Keywords: intermediate host, the terrestrial molluscs, the Ferghana valley, a desert area,
population density, biotope
Кириш. Қуруқлик моллюскаларнинг тарқалишида ўсимликлар муҳим
аҳамиятга эга бўлиб, биринчидан, улар ўсимликлардан озуқа сифатида фойдаланиб,

кўпчилиги ўсимликларнинг яшил қисми, маълум бир қисми эса ўсимликларнинг
чиринди қоплами билан озиқланади. Иккинчидан, ўсимлик қоплами улар учун
яшаш жойи ҳисобланади, чунки кўпгина моллюскалар улардан ноқулай об-ҳаво
шароитда бошпана сифатида фойдаланса, маълум бир турлар учун эса кўпайиш
жойи ҳисобланади. Шунинг учун моллюскаларнинг тарқалишини ва популяциядаги
зичлигини ўсимликларнинг баландлик минтақаларида тарқалишига боғлиқ ҳолда
ўрганамиз.
Ўрта Осиёда ўсимликларни баландлик минтақалари бўйича тарқалишини
қатор олимлар: М.М.Арифханова, И.В.Выходцев, К.З.Закиров. П.К.Закиров
томонидан ўрганилган. Лекин, бу ишлар ичида Қ.З.Зокиров томонидан тавсия
қилинган баландлик минтақалари, моллюскаларнинг минтақалар бўйича
тарқалишига яқинроқ ҳисобланади. Шунинг учун ушбу ишга асосланган ҳолда
моллюскаларнинг тарқалишини – чўл, адир, тоғ-яйлов баландлик минтақалари
бўйича ўрганилди.
Чўл минтақаси. Чўл минтақаси денгиз сатҳидан 400-500 м баландликгача
бўлган жойларни ўз ичига олади ва Ўзбекистон майдонининг 70 % ишғол қилади.
Жумладан Фарғона водийсида бу 28 % ташкил қилади.
Чўл ўсимликлари жазирама иссиқ ва қуруқ иқлим шароитига мослашган.
Уларнинг илдизлари жуда узун, барглари майда ёки бутунлай бўлмайди, шунинг
учун танасидаги нам кам буғланади. Баъзи бир ўсимликлар қисқа, сернам ва салқин
муддатда ўз ҳаётини тугаллашга улгуради.
Суғорилиб, деққончилик қилинадиган жойларда табиий ўсимликлар
кишиларнинг хўжалик фаолияти натижасида анча сийраклашиб қолган. Шундай
бўлсада, ҳайдалмай қолган ерларда табиий ўсимликларни учратиш мумкин. Баҳорда
бу ҳудудлар кўм-кўк ўтлар билан қопланади: кўпроқ қорабош, шайтонкавуш, лола,
лолақизғалдоқлар ўсиб, ёзда қуриб қолади. Сўнгра янтоқ,
шувоқ, буталардан жийда, дўлана, дарахтлардан оқ акация,
чинор, сада ва бошқа ўсимликлар ҳам учрайди[1,4,7].
Чўл минтақасида оралиқ хўжайин ҳисобланган қуруқлик
моллюскаларидан Сochlicopa nitens (1-расм), C. lubrica (2-расм)
ариқ бўйларидаги ўтлар орасида учраб унинг популяциядаги зичлиги турлича[8].
1-расм. Сochlicopa nitensнинг Фарғона водийсида тарқалиши

2-расм. Сochlicopa lubricaнинг Фарғона водийсида тарқалиши
Масалан, Андижон вилоятининг Қўрғонтепа тумани, Андижон сой дарёси
қирғоқларидаги турли хил ўтлар орасида 1 м2 майдонда 7-8 та, Улуғнор тумани
ҳудудидаги инсон томонидан барпо этилган сув шаҳоблари атрофидаги ўтлар
орасида бу кўрсатгич 10-12 та, Фарғона вилояти Данғара туманидаги
ўзлаштирилмаган биотоплар: ажриқзор ва мавсумий ўтлар орасида 5-6 та, Наманган
вилояти, Чуст ва Поп туманлари ҳудудларида Сирдарё дарёсининг соҳилларидаги

ўтлар орасида эса 6-7 та учрайди. Водийнинг чўл минтақаси популяциясидаги энг зич
кўрсатгич Тўрақўрғон туманининг мевазор боғлари ва ариқ бўйларидаги ўтлар
орасида қайд этилган бўлиб, 1 м2 майдонда 17-20 тагача учрайди. C. lubrica туриниг
популяциядаги зичлиги 1 м2 майдонда 23-24 та, Фарғона

А

В

Б

Г

вилояти, Риштон тумани, Бешкапа, Бўстон, Ёйилма қишлоқлари атрофидаги
ариқ бўйларидаги ўтлар орасида 1 м2 майдонда 10 тага тенг. Дарё ёқаларидаги сернам
ажриқзорларда, боғ ва ариқ бўйларидаги турли хил ўтлар, ҳамда ўзлаштирилмаган
майдонлардаги ўтлар орасида Pupilla muscorum, Vallonia costata, V. pulchella турлари
учраб уларнинг популяциядаги зичлиги турлича. Масалан, P. muscorum, Андижон,
Фарғона, ва Наманган вилоятларидаги чўл минтақасидаги ариқ бўйларидаги
ажриқзор майдонларда 1 м2 майдонда 25- 30 тагача учрайди[11,12]. Популяциядаги
зичлиги энг юқори ҳудудлар: Фарғона вилояти, Боғдод тумани Амиробод қишлоғи,
Наманган вилояти, Поп тумани Ғурумсарой қишлоғи атрофидаги беда майдонлари
учун келтирилган ариқ бўйларидаги ўтлар ораси ва ажриқзорларда популяциядаги
зичлиги (1 м2) 35- 40 тани ташкил этади. Vallonia costata да эса бу кўрсатгич[10],
Андижон вилояти Улуғнор тумани ҳудудидаги инсон томонидан барпо этилган сув
шахоблари атрофидаги ўтлар орасида бу кўрсатгич 18-20 та, Фарғона вилояти Данғара
туманидаги ўзлаштирилмаган биотоплар: ажриқзор ва мавсумий ўтлар орасида 1620 та учрайди. V. pulchella турининг популяциядаги зичлиги Фарғона вилоятининг
Олтиариқ тумани, Олтиариқ қишлоғи атрофидаги ўзлаштирилмаган майдонлардаги
ариқ бўйларидаги ўтлар орасида 1 м2 майдонда 7-8 та, Наманган вилояти Поп тумани
Пунгон қишлоғи атрофидаги ариқ бўйларидаги турли хил ўтлар остида
моллюскаларнинг популяциядаги зичлиги 12-14 та учрайди.
Xeropicta candacharica Ўрта Осиёнинг барча текислик минтақаларида кенг
тарқалган бўлиб, Ўзбекистон, жумладан Фарғона водийси чўл минтақаси
яйловларидаги мавжуд биотопларнинг барчасида: бедазорларда, беда пояларида,
боғлардаги турли ўтлар поясида, ўзлаштирилмаган майдонлардаги ўсимликлар
поясида, ариқ бўйларидаги ўтлар орасида учраб, унинг популяциядаги зичлиги Ўрта
Осиёда учрайдиган 200 дан ортиқ турлар ичида энг юқори бўлиб, 1 м2 майдонда 80140 тагача учратиш мумкин[5]. Ўзбекистонда Наманган вилояти Чортоқ туманида
маҳаллий беда майдонларига келадиган ариқ бўйларида популяция зичлиги энг
юқори бўлиб, бу кўрсатгич 140 тенг.
Angiomphalia regeliana Ўзбекистон чўл минтақаси [10] яйловларида фақат
Фарғона вилояти Данғара ва Олтиариқ туманларининг ўзлаштирилмган ерлардаги

ариқ бўйларидаги ўтлар орасида ва олмазор боғлардаги ўсиб ётган ўтларнинг остки
қисмида учраб, унинг популяциядаги зичлиги 5-10 тани ташкил этади.
Чўл минтақасида сув ҳавзаларига унча узоқ бўлмаган майдонларидаги ўсимлик
қопламлари ва полиз экинларига яқин бўлган ариқ бўйларидаги ўтлар орасида
Deroceras laeve яшаб, популяциядаги зичлиги турли хил биотопларда турлича.
Масалан, Андижон вилоятининг Балиқчи тумани, Алимбек қишлоғи атрофидаги
турли хил боғларнинг ариқ бўйларидаги ўсиб ётган ўтлар орасида 1 м2 майдонда 3-4
та, Марҳамат туманининг Кўтарма қишлоғи атрофидаги маҳаллий яйловлардаги
ариқ бўйларидаги унча баланд бўлмаган ажриқзорлар орасида 6-8 та учраса,
Наманган вилояти, Турақўрғон тумани Ёртепа қишлоғига яқин бўлган боғлардаги
ариқ бўйларидаги ўтлар орасида 10-12 тага тенг.
Deroceras sturanyi Фарғона водийси деярли барча ҳудудларда, иссиқхоналарга
яқин ерлардаги сунъий тўсиқлар остида ва унга яқин бўлган ўтлар орасида яшаб
популяциядаги зичлиги унча юқори эмас[10]. Масалан, Наманган вилояти,
Турақўрғон шаҳри атрофиидаги иссиқхоналарга яқин бўлган олмазорлар учун
қилинган сунъий тўсиқлар яқинидаги ўсимликлар остида популяциядаги зичлиги 12 м2 майдонда 1-2 та бўлса, Фарғона вилояти Боғдод туманининг атрофидаги турли
хил боғлардаги барг қопламлари ва сунъий тўсиқлар остида 2-3 м2 майдонда эса 2-3
тани учратиш мумкин.
Zonitoides nitidus Голарктика бўйича кенг тарқалган бўлиб[9,10], Ўзбекистонда,
Андижон вилояти Асака туманининг Ниёзботир, Илғор ва Кулган қишлоқлари
атрофидаги ариқ бўйларидаги ажриқ майдонлари, Фарғона вилояти, Боғдод тумани
Бешкапа ва Қайроғоч қишлоқлари атрофи ариқ бўйларидаги доимий нам ерлардаги
турли хил ўтларнинг томир остидан, шунинг бир қаторда Наманган вилоятида ҳам
худди шундай биотопларда тарқалганлиги аниқланди. Ушбу турнинг популяциядаги
зичлиги, Андижон вилояти Асака туманининг Ниёзботир қишлоғи ҳудудида ариқ
бўйларидаги ажриқлар остида 1 м2 майдонда 5-6 та учраса, Фарғона вилояти Бағдод
тумани Бешкапа ва Қайрағоч қишлоғларида бу кўрсатгич 13-15 тага тенг.
Тадқиқот натижаларига кўра, Фарғона водийси чўл минтақаси яйловларда у
ёки бу даражада гельминт касалликларни тарқатишда иштирок этадиган қуруқлик
моллюскаларининг 11 тури тарқалган бўлиб, уларнинг популяциядаги зичлик
даражаси турлича бўлиб, популяциядаги зичлик даражаси юқори бўлган турга
Xeropicta candacharica кириб уни 1 м2 майдонда 100 дан ортиқ учратиш мумкин. Зичлик
даражаси ўртача бўлган турга Pupilla muscorum мансуб бўлиб, 1 м2 да 50 дан 100 тагача
учрайди. Зичлик даражаси ўртачадан паст турларга Сochlicopa nitens, C. lubrica, Vallonia
costata, V. pulchella, Leucozonella mesoleuca, Angiomphalia regeliana, Deroceras laeve турлари
кириб уларни популяциядаги зичлиги 1 м2 да 5 дан 50 тагача, зичлик даражаси паст
турларга Zonitoides nitidus турлари кириб 1 м2 да 5 тагача учрайди. Deroceras sturanyi
турининг зичлик даражаси ўта сийрак бўлиб, 2-3 м2 да 1 ёки 2 та учратиш мумкин.

